
    "۱" 

 "ئەو نامانەی  لەدڵ خنکان"

 "نامەیەک بۆ  کچەکەت"

  سڵام ئەزیزم هیوادارم باشبیت

 کاتێک  من ئەم نامەیە  بۆکچێکی  شار و وڵاتەکەم دەنووسم لەوەیە 

 لەدەرەوە لەگەڵ هاوڕێ کچ و  کوڕەکانت یاری چاوشارکێ

 بکەیت،تۆ نازانیت من کێم !بەڵام من  بەهۆی بابەت تۆ دەناسم،نازانم 

 تەمەنت چەنێکە،نازانم کێش و باڵات چەنێکە؛نازانم قژت لولە یان 

 خاوە،نازانم درێژە یان کورتە،شیرینەکەم تابچووکی یاری بەژیان 

 بکە،تاهێزلەگیانتە  ڕابکە ڕابکە لەم کۆمەڵگایەیی  بۆ  ژن ژانێکی 

 نەبڕوایە برینێکی ساڕێژنەکراوە،گەر هێزت نەما من بەهەموو 

 وجدمەوە ئامادەم خۆم بێ هێزبکەم  تا  تۆ  نەکەویتە  گێژاوی  ئەم 

 کۆمەڵگایە،پەپوولەکەم دڵنیام  گەر کۆمەڵگا واز بێنن،تۆ  خاوەنی 

 باوکێکی  پڕ  لەهێز  و  پیاوەتی،تۆ  خاوەن باوکێکی  خەڵکانێک  بە 

 حەسرەتی بینینین،بەحەسرەتی ژیانکردنن لەگەڵی،بۆ بەختەوری  تۆ 

 ئامادەیە قژە ڕەشەکەی وەک  ددانەچکۆڵەکانی تۆ  سپی  بکات،ئامادەیە 

 لەپێناو نەگریانی تۆ تەواوی دەریا و زەریاکان وشک 

 بکات،تۆجارێک بچووکی بچووکترین  خەمت هەبێ یاخود ددانت

 کلۆربێت  ڕادەکەیتە  باوەشی  بابە  بۆ  ئەوەی ئازارەکەت لەکۆڵ بکاتەوە 

 بەرخەچکۆڵەکەم تۆ  بچووکی گەورەترین  خەمی تۆ  شکانی  بووکە 

 شووشەکەت، گەورەترین ئازاری تۆ برینداربوونی

 ئەژنۆکانتە،بەخۆت و دایەت  ئازاری دڵی باوە  مەدەن.....

٢ 

 نزا دەکەم گەورەترین ئازارت هەر برینداربوونی ئەژنۆ چکۆڵەکەت 

 بێ،لەوەیە  گەورەترین  شکان  لەژیانت شکانی  سەرت بێت  بەدەست

 هاوڕێ عەجوولەکانت،نزادەکەم هەرشکانی سەرت بێت ،نەک دڵت 

 دڵ،گەورەدەبیت و بابە  و دایە دڵخۆش 

 دەبن؛بەگەورەبوونت،گەورەمەبە پێم ناخۆشە یەک  ڕۆژیش 

 گەورەبیت؛پێم  ناخۆشە باڵا بکەیت و ئەم و ئەو لێت ببنە دەم 

 ڕاست،پەپوولەکەم گەورەمەبە؛گەورەبوون لێرە هیواکانت 

 دەژاکێنێت ،گەورە مەبە  کچ بوون  لێرە برینە  و کۆمەڵگاش مشت

 بەخوێن؛برازایکی چکۆڵەم هەیە  چاوەکانی شین  و لێو 

 بەخەندە،ڕۆژانە دەیهێنمە ژوورەکەی خۆم و پێ دەڵێم ":کچەگیان 

 گەورە مەبە ،گەورەبوون لەخۆتت دەسێنت و نابیتە بڕیاردەری خۆت

 تۆزێک  گەورە بیت  شەرم دەکەیت و شانەکانت  بۆیەک  دێنی تا ،

 گەورەبوونی سینگت بەشاریتەوە،دڵنیام ڕقت لەجلی تەسک 

 دەبێتەوە،لەتاو هەموو ئەو قسە و قسەڵۆکانەی گەورەکان لەدوای 

 گەورەبوونت دەکەن؛خوت دیلی چواردیوار دەکەی،ڕۆژێک دێ 

 ڕقت لەگەورەبوونی پارچە گۆشتەکەی سینگت دەبێتەوە،چون  لەم 

 کۆمەڵگایە بەگەوڕەبوون هەژمار  دەکرێت و منداڵیت لێ 

 دەسێنەوە،یارکردن و بازبازێن و چاوشارکێت لێ زەوت 

 دەکەن،تۆکچی بەقۆناغێکی سەختدا  تێدەپەڕی،کچەگیان  گەورەبیت 

  هەموو شتێکت سنورداردەکرێ

 تەنانەت پێکەنینت بەدەنگی بەرز،ڕاستێکی تاڵت پێ 

 دەڵێم،لەدرۆیەکی شیرین،ئەم  ژیانەی  من و تۆی  کچیتیدا دەژین،وەکو

 ،بولبول قەفەزێکە،تەنها  قەفەزەکەی ئێمە کەمێک  گەورەترە

 بچکۆڵەکەم،پێش تۆ بابەت ئەم نوسینانە دەخوێنیتەوە،گەر تا دونیا "

 کۆتایی دێ  بۆ  نەهامەتی کچ  قسەت بۆ  دەکەم و بێ  ئەوەی  یەک 

 وشەشم دووبارەبێ، بەس ئێمەش  نابێ پێ  لەبەڕە  زیاتر  ڕاکێشین 

 هههە؛"بۆنموونە کفرە عاشقبوونمان"من کاتێک ئەم قسانە  بۆ 

 برازاچکۆڵەکەم دەکەم پێدەکەنێت  و چڕنۆک لەڕووخسارم

 ئەدا،نازا نێ  تێناگا،کچ  بوون  و لێرە گەورەبوون  چی

 کارەستێکە،ڕۆژێک دێ گەورە دەبیت و بەدزی دایە و بابە 

 لەژوورەکەت نەفرەت لەکچ بوونت دەکەی،نەفرەت لەڕەنگی پەمەیی 

 و سوراوی  سووردەکەی،نەفرەت لە کۆمەڵگاکەت دەکەی،نەفرەت و

  یاخی بوون دێنە ژیانت.

 "نامەیک  بۆ  کچەکەت"

۳ 

 ئەستێرەبچووکەکەی سەر ئەم زەوییە  پڕ نامرۆڤە،گەر ڕۆژێک هات

 و لەسوچێکی ئەم  گەردوونە بەتبینم،پڕ بەباوەشی ئاسمان ماچت 

 دەکەم و بۆنت دەکەم،شەرمیشە بۆم بەڵام دەزانم بۆنی باوکت

 لێدێ،غیرە دەکەم تۆ خاوەن باوکێکی ئاوای،غیرە لەدایکیشت دەکەم

 خاوەن پیاوێکە،کەچی من تەمەنێکە  لەسەردێری نزاکانم لای  خودا

 داوای لێدەکەم،بچووکۆڵەکەم،کچێکی سەرکێش و یاخی بە،یاخی لەو 

 مرۆڤانەی سنوورت بۆ دائەنێن،یاخی نا ئاگربە بۆ ژیان و جەستەی 

 ئەوانەی  کچ  بوونت  بەهەل  دەزانن  و  هەوڵی لەکەدارکردنت 

 ئەدەن،شیرینەکەم ئاگاداربە،یەک  بوختان بەسە بۆکوشتنی 

 کچێک،یەک قسەی ئەم و  ئەو  بەسە  بۆ بەژان کردنی ژیانت،یەک 

 توانجی ئەوان  بەسە بۆ  زیندانکردنت،یاخی بە  لەوکەسانەی  ڕێگە  لە 

 هیواکانت دەگرێت،یاخیبە کچێکی یاخیبە لەوکۆمەڵگایی کچ بوونی 

 تۆ ژن  بوونی دایەت بەلاوازی  و  زەعیفەیی  دەزانێت،هەردەپەنجەت

 بکە قەڵەم  و بیکە چاوی  هەرچی نەزانە لێت  بوونەتە  مامۆستا  و 

 بریاردەرتن،تفی دەمت بکە  ئاگر و  بیکە چاوی ئەوانەی  چاویان  بەکچ 

 بوونت هەڵنایەت،کچ  بوون سەختە  کچ بوون ژانە  بەڵام تازە  کچین 

 و دەبێ کچ  بوونمان  خۆشبووێ،دەزانی گەر کچ نەبین،با بەجۆرێکی 

 ترپێت  بڵێم،سەدا هەزارم بابەت  لەبەر دڵی دایەت ڕیشی 

 هێشتۆتەوە،زۆربەی جلەکانی  دڵخوازی دایەتن ...

 دەی گەر لەبەر دایەت نەبێ، بابەت  ئێوەی لەکوێ دەبوو؟ 

 گەر لەبەر  دایەت  نەبێ،ماڵی بابەت  سارد و  سڕە ،بێ کابان  و  بێ 

 خزمەت و میوانە،کچ بوونیش  جوانە  لەپاڵ جوانیش  سەختە،دەی ئێمە 

 کچین  و سەرکێشن  ئەم سەختیە بەڕەنگی پەمەیی  ڕەنگ  دەکەین ...

 "نامەیەک بۆ  کچەکەت"

٤ 

 کچەگیان،ئەو پیاوەی دوورلەچاوی بابە هەناوت پڕماچ دەکات و

 دەستت دەگرێت و  دەمارەشینەکانی  دەستت دەژمێرێت،ڕۆژێک  دە

 پەنجەی لێت دەکاتە تەفەنگ و هەناوت پڕ گوللە دەکات و 

 دەمارەشینەکانت ڕەش دەکات؛لەزیندانت دەکات و منداڵت پێ 

 پەروەردەدەکات و بەحەزە نێرینەکانی خۆی دێتەلات و ئازارت 

 دەدات و سکت پڕدەکات و  نۆمانگ  لەچاوەڕوانی  کۆرپەیەکدا ڕۆژ 

 دەژمێریت و سکت خەپە دەبێت و  ورگت بۆ دوورست دەبێت و

 ڕەنگی پێستت دەگۆڕێت دەبیتە  ژنێکی بێ بەخت،ئاگاداربە کچەگیان 

 ئاگاداربە؛هەرگیز نەکەی شووێکی  نابەدڵ بکەی،مەترێک زەوی 

 ئارامییە،نەک لەترسی قەیرەبوون و  قسەی خەڵک شووێکی نابەدڵ

 بکەی،کچەگیان،بەقسە بریقەدار  و شیرینەکانی بابە  نەخەڵەتێ،بابەت 

 ڕۆژێک دایەتی ئازارداوە،دایەشت کچی پیاوێکە،حەزدەکا کچەکەی

 بەختەوربێ،حەزناکا فرمێسک  لەچاوی بێ،بابەت

 بۆتۆباشبێ،کەسێک  لەپشتی  بابە  بۆت باش نابێ،کچەگیان نەبوونی

 بابەت لەژیانی کچێک گەورەترین  کارەساتی دوورست

 کرد،کچەگیان بابەت بۆ سەردڵی  من برینە  برین .....

 "نامەیەک بۆ  کچەکەت"

٥ 

 کەروێشکەچکۆڵەکەم کاتێک من  ئەم نامەیە بۆتۆ  دەنووسم ،بیست 

 ساڵ تەمەنمە،کاتێک  تۆش ئەم نامەیە  دەبینی نازانم  چەند ساڵی  یاخود 

 ڕەنگە قەت نەیبینی،ئێستا توانایی  خوێندەوەی یەک  ڕەستەت 

 نییە،بەڵام ڕۆژێک پێم  ناخۆشە وادەڵێم بەڵام گەورەدەبیت  و 

 خویندەواردەبیت،دوای  خوێندنەوەی  ئەم  نامەیە  بابەت  تاوێک  لێم

 تووڕەدەبێت و  دەڵێت کچەکەی من  عاشق نابێت؛بەڵام نا  ڕاست

 ناکا؛ڕۆژێک  بەدزی  چاوی  دایە  و بابەت کوڕێکی  سەرسەری دڵت 

 دەبات و بەدزی بابەت ئازاری ڕوحیت ئەدا،لەچاوەڕوانی مۆم ئاسا 

 دەتوێنێتەوە،فرمێسکت پێ دەڕژێنێت،شەوت لێ دەبێتە ساڵ و خەوت

 لێ ناکەوێ،بەدزی بابە  و دایە و براکەت شیعری عاشقانە دەنووسی 

 کەسێک لێت  بەپرسی و بڵێ  ئەوەچیە  کچەگیان عاشق ،

 بووی؟تۆدەترسی بڵێت بەڵێ،دەڵێت  نا عاشقی چی ئەمە شیعرێکە و 

 هیچی تر....نانا شیعری کچان قسەی دڵیانەکە ناتوانن 

 بەقسەبیکەن،ڕۆژێک عاشق دەبیت و دەبیتە  گەورەترین شاعیر و 

 ئەوسا تێدەگەی  گەورەبوون  چی غەدرێکی لێکردووی،تێدەگەی و 

 خۆزگە دەخوازی هەموو ڕۆژێک  سەرت بشکایە  نەک  دڵێک، کە 

 دایەت بەنۆمانگ و ئازار  و ماندووبوونی نۆمانگ دوورستی 

 کردی،پێم ناخۆشە وادەڵێم بەڵام ڕۆژێک  شەوێک  ئاهەساردەکانی 

 من  کەلەدووری بابەت چەشتوومە دێتە  ڕێ تۆ .....

 ئەخر دەبێ بابەت فرمێسکی کچەکەی بەبینی و پشتی بەتەزێ 

 پەپوولەکەم،ئەم نامەیە  دەنووسم لە بەر ئازاری  دەروونمە،درۆدەکەم ،

 حەزناکەم تۆبوونت هەبێ و  دایەت  بوونی هەبێ  لەژیانی بابەت؛تکایە 

 ئێوە  بوونتان نەبێت  تکایە  تکایە .....

"٦" 

 وەرزی پایزە  و بەرەو  زستان و کڕێوە دەچین ،داخی گرانم لەنێوان 

 دوو وەرزی بێ ڕەحمدا دەژین گەڵای خۆشیمان دەوەرێت و

 پێکەنینمان  سەهۆڵ بەندن،پایز  وەرینی گەڵای دڵخۆشیەکانتە،زستان 

 ،سەهۆڵی نێوان  تۆ  و ئازیزێکتە

 دڵخۆش و غەمبارم بەلەدایک  بوونت،دڵخۆشیم بۆ بوونت پارچەیەک 

 لە میهرەبانی هاتۆتە سەرزەوی،غەمباریشم بۆت  گەورە دەبیت و 

 ژیان جیا  لەڕەگەزی  براکەت غەدرت لێ دەکات،زیاتر لەئەو 

 بەناوی  کچ بوونت خۆزگەکانت دەوەرێنێ ،بەناوی کچ بوون 

 شیرینیشت لەدەم  لێ تفت و تاڵ دەکەن،خەندەی لێوت لەچاوی ئەوان 

 بێ شەرمییە،کچ بوونت لاوازی و  کۆیلەبوونە،پەپوولەکەم بمبوورە 

 کە غەمبارم بەلەدایک  بوونت ،غەمبارم لەوەی  ڕۆژێک  ئاوات بە 

 ڕەگەزی براکەت دەخوازیت،غەمبارم ڕۆژێک  گلەیی  لەدایە  دەکەیت

 کەتۆیی لە نشتیمانە  بچووکەکەی سکی تووڕی  نشتیمانێکی فرۆشراو 

 داوە.

 شیرینەکەم لەم ژیانە تاڵەدا هیوا دونیایەک دڵخۆشیت بۆ دەخوازم،

 هەمووکات سپاردەی ئارامێکی لەبن  نەهاتووت  دەکەم .

"۷" 

 "چاوەکانت"

 دوور لەچاوی پڕخوێنی کۆمەڵگا چاوەکانت ئارامی 

 دەروونن،ئارامی  ڕووحینە،بەڵام من  پێی خۆشحاڵ نیم چوون  لەلام 

 ڕوونە سبەی  ڕۆژێێ  گەورەبیت ئەم دوو چاوە جوانەت  پڕپڕ 

 لەفرمێسکی غەدری  ڕۆژگار دەبێت،بێ لەخۆت  کەس دەستە  سڕت

 نابێت،بێ لەخۆت کەس هاوخەمت نابێت،برژانگی ڕەش و درێژت 

 بوونەتە تەنافی ئەو  فرمێسکانەی  بەلەدایک  بوونت  ڕژاوەتە 

 سەری،لەجێ دەرهێنانی چاوی بووکە شووشەکەت فرمێسک

 چاوەکانت دەردێنێت،ئەوچاوانەی بوونەتە دەریایی فرمێسک ،گەر

 بەهێزبیت ئەوکەسانەی تیادا دەخنکێیت.

"۸" 

 "بۆنی قژت"

 شووشە نەرمەکەم

 بۆنی قژی  تۆ  لەبۆنی  میسک دەچێت،قەت لەبۆنکردنی تێرنابم  ،نەرم 

 نەرم درێژ درێژ بەسەر شان  و ملتدا شۆڕبوونەوەتەوە ،نەکەیت بۆ 

 هیچ خەمێک ئەندامێک  لەجەستەت  بکەیتە  قوربانی،قژی تۆ  وەکو

 دەست و چاو و قاچت وایە،گەر بیبڕیت بێ خوێن  و ئازار  دڵت 

 دەشکێنێت،تەواوی ڕۆژەکەت و لەوانەیە ساڵێک دڵت 

 بەکوژێت،ڕۆژێک  دەیکەین بە  دوو کەزی و  ڕۆژێک  لەپشتی 

 سەرتی کۆدەکەینەوە ڕۆژێکیش تەخشان و پەخشانی دەکەین،بە قژە 

 نەرم و  درێژەکەت لەقوڕگی خەم و ئازارەکانتی بکە  و 

 بیانخنکێنە،شووشە بچکۆڵەکەم ئامۆژگاریم بۆت هەرگیز لەبەر 

 ڕۆشتنی هیچ "نێر "ێک  بە  مقەست گەردەنی قژەدرێژەکەت نەبڕیت .

"۹" 

 "شووشەکەم"

 لەوانەیە  ئێستا  لەدڵت بووبێتە پرسیار کەبۆچی زۆربەی  کات بە 

 ،شووشە بانگت  دەکەم

 پەپوولەکەم تۆ شووشەی،بەڵی  گیانم تۆیی کچ شووشەیت 

 وەک ئەو گڵاسەی  کەجارێک  شکایت،جارێکی  تر ئاوت  تیادا 

 ناخورێتەوە،شەربەتی  شیرینت  تیادا  ناخورێتەوە  بێ کەڵک  و  زیادە

 دەبیت،ئاگاداربە  گەر ویستی  خۆتی  لەسەر نەبێت هیچ کەسێک 

 ناتواننن بتشکێنن ،تۆ لەکۆمەڵگایەکیت تەنانەت  قژی سەریشان  بۆ 

 ڕوانینی تۆی کچ  چاوە،بەبچووکترین  هەڵە ،هەرچی دار  و بەردیشە 

 زمان دەیگرێت  و ئامۆژگاریت دەکەن و ناوت بەد  دەکەن،لەنێو 

 کۆمەڵە گورگی برسی دایت دایت نەکەیت  بە  جەستەی ناسکت 

 تێربوون ،ئاگاداربە  شتی  داپۆشراو  گرانترە  لە  هەڕاج کراو،جەستەی 

 ناسکت بکە  بەدیاری بۆ هاوسەری داهاتووت.

"۱۰" 

 "کچ و کتێب"

 ،پەپوولە  ناسکەکەم

 ،جیا لە کچ  بوونت

 پێویستە بۆ  ژیانت ئامانجت هەبێت دەبێت جیاوازبیت  ،نابێت وەکو 

 هەرکچێکی تر  ،قاپ و  چێشتخانە  و  مەنجەڵ،بکەیتە  هاوڕێت  و 

 بەیانی تا ئێوارە بیان شۆیت و یاریان لەگەڵ بکەیت،نا ئەوا 

 جیاوازبوونت ناسەلمێنێت،وەک چۆن  ماعیدەت کاتێک برسی دەبێت 

 پێویستی بە  خواردنە  بۆتێربوونی،عەقڵیشت پێویست بە  زانست  و 

 خوێندەوەیە بۆ تێربوونت،یاخیبە لەو  مرۆڤانەی کچ بوونت بەهەل 

 دەزانن و  دەیانەوێت وەک میکانو دوورستت  بکەن و تێکت

 بدەن،یاخی بە لەوچاوانەی  دەیانەوێت مۆڕەت لێبکەن  ،یاخی بە 

  لەوزمانانەی  ڕەخنەی ڕووخێنەرت

 کچێکی خوێنەر و  تێگەشتوو بە،لەجێ ژووان بەستن لەگەڵ کەسی 

 بێ کەڵک  ژووان  لەگەڵ پەڕی کتێبەکان ببستە،کچێکی  تێگەشتوو  و 

 زیرەکی نێو  کۆمەڵگابە،بەرگی بێ  هیوای لەدڵت تووڕبدە،لەجێ

 کەمەربەند،وشە و ڕستە بکە  کەمەربەند،کچێک بە  جیا  لەکچانی تر 

 لەدوای مردنت ناوت و  کارە جوانەکانت بە  نموونە  بەهێنەوە .

 من نامەوێت قسەی دووبارەت بۆبکەم

 وەلێ لەجێ مرۆڤەکان با کتێب و  قەڵەم هاوڕێت بێت ....

"۱۱" 

 "پشت بەکەس  مەبەستە"

 ڕێگا و هەورازەکان هەرچەنێک سەخت و دژاوربن ،جگە لەخۆت

 پشت بەکەس مەبەستە،ئەخر ئەزیزم من مرۆڤەکان دەناسم بۆ

 مەسڵەحەت نەبێت کە دەستت ناگرێت بۆ پەڕینەوە من دەزانم لەنیوەی 

 ڕێگا تەواوی  ماندوو بوونت  بە فیڕۆ  دەدەن و بە  هەڵەیەکی بچووک 

 بۆ سەدەیەک دەتگەڕێنەوە دواوە،ڕێگاکە هەرچەند سەخت بێ بست

 بە بست بی بڕە،گەر ماندووبوویت پشووبدە بەڵام کۆڵ

 نەدەیت،هەڵسەوە و دووبارە دەست بەبڕینی ڕێگاکە بکە،ئامانجەکەت

 هەرچەنێک سەخت بێ بەهەوڵدان پێدەگەیت.

"۱۲" 

 "تەنیایی"

 پەپوولە  ناسکەکەم 

 کاتێک منداڵ بوویت و تازە هەستت بەبوونی مرۆڤەکان دەکرد ،وەلێ 

 بێ ئاگا  بوویت لەوەی  هەندێک  مرۆڤ مارن لەپێستی  لۆکەدا،کاتێک 

 چواردەورت چۆڵ دەبوو بە دەنگە  ناسکەکەت هاوارت  دەکرد و

 تنوک  تنوک  فرمێسک لەچاوت دەباری،حەزت دەکرد چواردەوت 

 چۆڵ نەبێت،کە گەورەبوویت دەنگە ناسکەکەت نامێنێت  و هاواربۆ 

 نەبوونی مرۆڤەکان دەکەیت،حەزدەکەیت جگە لەخۆت کەس لات

 نەبێت  حەز  بەبوونی  مرۆڤەکان ناکەیت و  دەتهەوێت  تەنیا 

 بیت،چونکە ئەوکات دەزانیت مرۆڤ بونەوەرێکی ئێگجار 

 بێزارکەرە و  هەموو شتێکت  تێک دەدا،سەر لەئاسوودەیەکانت

 دەشێوێنێت،کە گەورە بوویت تێدەگەیت باشترین ئارامگات 

 ژوورێکی چۆڵ و بێ ژاوە ژاوە  تەنانەت دەنگی ترپەی دڵی

 کاتژمێرەکەش دەوەستێنیت .

"۱۳" 

 "کات بەفیڕۆمەدە"

 شیرینەکەم،نەکەیت هەرگیز  یەک چرکەش بەفیڕۆ بدەیت  بۆ  ئەو 

 ،قسەی کە قەرارە بەوکەسەی بڵێت کە  لەدڵت دایە

 شیرینەکەم هەندێ کات 

 بەرامبەر کەسێک  قسەی دونیانمان پێیە  و ناتوانیۆ هیچ 

 بڵێۆ،بەنووسین ،بەتەلەفۆن،بەبەرامبەر،بەهیچ  ناوترێ  ،هەندێک 

 کات زمان و مەرەکەبی دونیا  ناتوانن گوزارشت لە  دڵ تەنگی و 

 بکەن تەنانەت هەندێ کات "خێری تێگەشتنی"پێ دەچێ،نەکەیت هیچ 

 قسەیەک لەدڵتدا لەسێدارە بدەیت،هەرچی لەدڵتە لەکاتی خۆیدا 

 بڵێ،کات بڕوات و  ئەوەی  لەدڵتە  نەت وتبێت سەدەیەک  بە حەسرەتی 

 نەوتنی  ئەو قسەی دڵت پیر دەبیت و دەبێت دابنیشت بەدیار ژماردنی 

 چرچ و لۆچی ڕووخسارت.

"۱٤" 

 "کچم گەورە مەبە"

 ڕۆژێک دێت ،ژیان  دەرهەق بەگەورەبوونت،سزایی  چرکە

 بەچرکەی ژیانت  دەدات،خۆشیەکانت دەبێتە کچێکی بەزۆر 

 بەشوودراو هەردەم وەکو گوڵێکی بێ ئاو لە سیس بوون 

 دایە،ڕۆژێک گەوره دەبیت و لە  ئاسمان دەپاڕێتەوە باران ببارێنێت 

 و کەس ئەو فرمێسکانەت نەبینێت کە لەدووری مەعشووقەت

 دەیڕێژیت،ڕۆژێک  گەورە  گەورە دەبیت ئیتر  یاری  و  چوون  بۆ 

 کۆڵانت لەلایان  خانەوادە  و خێڵ و کۆمەڵگا  لێ  قەدەغە

 دەکرێت،شیرینەکەم لەعەقڵی ئەوان  تۆیی کچ  "شەڕەف"یت،هەموو

 شتێکت  لێ  بفە  دەکرێت بەتایبەت  ئازادیت،گەورە دەبیت  و  ڕقت لە 

 گەورەبوونی سینگت دەبێتەوە حەزناکەیت گەورەبیت،ڕۆژێک دێت 

 یاخی دەبیت  لە  وتی وتێ بێ کەڵکی  کۆمەڵگا ،ڕۆژێک گەورە  دەبیت 

 و بێ ویستی خۆت لە کەسێکت مارە دەکەن کە دڵت نایهەوێت  و 

 تائەبەد لە  چاوی مەعشووقەکەت دوورت دەکەن...

 کچەکەم لەوانەیە ڕقت لەم  قسانەم بێتەوە بەڵام ڕۆژێک دێت لە  وشە

 بەوشەم دەگەیت ،تێدەگەیت جارێک منداڵیت و شوێنەکانی جەستەت

 ناناسیت کەچی بەزۆر زۆر ناموسڵمان بەمۆڕەی چاو لەچکت پێ 

 لەسەر دەکەن و پۆشتەی  توندت دەکەن،ناهێڵن خۆت قەناعات بکەیت

 کە بەدڵ و عەقڵتەوە  ئەمری خودا جێبەجێ بکەیت،چونکە  تۆکچیت 

 ،نابێت عاشق بیت ،گەر عاشق بیت بەکوشتنی خۆت باجەکەی دەدەی

 شیرینەکەم من  لەو کۆمەڵگایە  و  شارە دەترسم چوون جگە 

 لە"نەزانینی خۆیان و کۆیلە و  دزی و بێگانە پەرستی

 هتد"..سنووریان بۆتۆیی کچ داناوە،کچم پەلەی گەورە بوونت  نەبێت 

 تۆ گەورەدەبیت  بەڵام ڕۆژێک  حەسرەت بۆ بچووکبوونەوەت

 دەخوازیت ئەوکات قەت بچووک  نابیتەوە ...

 کچم بمبوورە لەم وڵاتە ئارەزووی  بوونت ناکەم،چون من ئێستا 

 ئارەزووی نەبوونم دەکەم

 ئەگەر بە  قسمەتی خوداگیانیش  هاتیتە بوون،  گەورە  مەبە  ،ئاوات 

 بەگەورەبوونت مەخوازە....

"۱٥" 

 "برین  مەبە"

 خانمە بچکۆڵەکەم

 ڕۆژێک دێت  گەورە دەبیت  و دەبیتە  کابانی ماڵێک دەبیتە  ژنی 

 پیاوێک،کچەکەم پێش  ئەوەی "مێ"بیت خانمبە  خانمێکی میهرەبان 

 بۆ هاوسەرەکەت،لەچاوی هاوسەرکەت ئازارەکانی بەبینە،بە 

 میهرەبانیت  ئازارەکانی بن بڕبکە،با زمانت لۆکە  بێت،نەک 

 خەنجەر،با ماڵەکەت بۆنی بەختەوری لێبێت،خانمێکی نموونەیی 

 بە،تۆ ببە بە زوڵەیخا با بە بە پیاوەتی یوسفێک هەمیشە گەنج و جوان 

 بیت،کچەکەم کچێکی مەرد و خانم بە،بالەدوای  مردنت پێت

 "بڵێن ":خانمێکی نموونەیی  بوو  لەمیهرەبانی

 نەک بەهۆیی خراپیەکی تۆوە  ناوی ئافرەتەکانی تریش پیس 

 بکەیت،کچم تائەتوانی  دەوابە  بەرین مەبە  ،ئازارمەبە  ،هەمیشە

 پارەچەیەک لەلۆکە  بە .

"۱٦" 

 "ئاهێکی  سارد"

 لەجێگای تۆ دڵتەنگی ئەو ڕۆژانەتم کە چاوەکانت وێڵی شەقامە 

 چۆڵەکان دەکەیت بۆ بینینی کەسێکی ئازیزت کە قەرارە هەرگیز

 نەیەت،لەجێ تۆ دڵشکاوی ئەوکاتەم کاتێک  ژیان  بێ  ڕەحمانە 

 بەدەستە زبرەکەی  قوڕگی ئازیزێکت دەگرێت و  دەیخنکێنت،لەجێ

 تۆ ڕقم لەخاکە کاتێک  خۆ نەویستانە ئەوکەسەی چاوەکانت  هەموو

 ڕۆژێک فێری بین ینی بوو  ڕۆژێک  بێ  پرس لەنێو  باوەشی خۆیی 

 گرمۆڵەی دەکات،خەجاڵەتی ڕۆژانی هاوینم کە  لەتاو  نەبوونی

 ئازیزێک ئاهی ساردت پێ لەسینە دەردەکات ئاگرت لێ دەکات بە

 کڕێوە.

"۱۷" 

 "دەنگی پێکەنیت با نزم بێت"

 ،ئەی هەناسە  و ترپەی  دڵم

 دەنگی پێکەنینت با نزم بێ ئەوەنە نزم باوەکو بزەیەک  بێت،ئاخر 

 دیوارەکانی ئەم نشتیمانەش گویێان  هەیە بۆ  ئەبەد  کەپ کردنی 

 دڵخۆشی و پێکەنینەکانت،لێرە وەحشی گەلی زۆرهەن بۆ سەربڕینی

 پێکەنینەکانت ...

"۱۸" 

 "ماڵئاوایی"

 شیرینەکەم 

 جارێک بچووکیت و  لەمانایی ماڵئاوایی تێناگەیت  ،کاتێک  بەدەستە 

 بچووکەکەت بەپێکەنێکی لەناخی  دڵەوە ماڵئاوایی بۆڕۆیشتنی 

 ئازیزێکت  دەکەیت ،بێ  خەبەری ڕۆژێک ژیان  چەرخی

 وەردەسووڕێنێ ،دەستە بچووکەکەت گەورە دەبێت و  بەفرمێسک و 

 سوتانێکی ناخی دڵەوە ماڵئاوایی لە ڕۆیشتنی کەسێکی ئازیزت

 دەکەیت.

"۱۹" 

 "ژیان  لەنێو چاوەکانتە"

 شیرینەکەم 

 تۆجارێک بچووکیت ناشیرین  و سەختی ژیان نابینیت بۆیە بڕێک 

 جار وادەزانیت ژیان لەنێو چاوەکانتە،کاتێک گەورەدەبیت ژیان 

 هەزار خۆزگەت لەسێدارە دەدات و برینی  گەورەت لەدڵ دوورست

 دەکات،ئەوکات دەزانیت چاوت لەنێو ژیانیشدا نییە ...

 

 

 

 

 

 

 

 

 

 

 

        26                                




